
	პროექტი
		საქართველოს განათლებისა და მეცნიერების მინისტრის			
ბრძანება
N ---  2017  წლის ---  ქ. თბილისი

 „საქართველოს ზოგადსაგანმანათლებლო დაწესებულებაში მოსწავლის ჩასარიცხად წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში ცვლილების შეტანის თაობაზე

„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 21-ე მუხლის და „ნორმატიული აქტების შესახებ” საქართველოს კანონის მე-20 მუხლის მე-4 პუნქტის საფუძველზე

ვ ბ რ ძ ა ნ ე ბ:
მუხლი 1. შეტანილ იქნეს ცვლილება „საქართველოს ზოგადსაგანმანათლებლო დაწესებულებაში მოსწავლის ჩასარიცხად  წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში (სსმ, 119, 23/08/2007) და ბრძანების:
1. 2​1 პუნქტი ჩამოყალიბდეს შემდეგი რედაქციით:
„2​1. დამტკიცდეს სპეციალიზებულ სკოლებში და პანსიონური მომსახურების მიღების მიზნით სპეციალიზებულ სკოლა-პანსიონებში  ჩასარიცხად წარსადგენი დოკუმენტების ნუსხა დანართი №3-ის შესაბამისად.“;
2. პირველი პუნქტით დამტკიცებული საქართველოს ზოგადსაგანმანათლებლო დაწესებულებაში მოსწავლის პირველ კლასში ჩასარიცხად წარსადგენი აუცილებელი დოკუმენტების ნუსხის (დანართი №1) 41 პუნქტი ჩამოყალიბდეს შემდეგი რედაქციით:
„4​1. ამ დანართის მე-3 პუნქტით გათვალისწინებული დოკუმენტის წარმოდგენისაგან თავისუფლდებიან თავშესაფრის მაძიებლისა და საერთაშორისო დაცვის მქონე  პირები.“;

3. მე-2 პუნქტით დამტკიცებული  საქართველოს ზოგადსაგანმანათლებლო დაწესებულებაში სრული ზოგადი განათლების დაწყებითი, საბაზო და საშუალო საფეხურის ცალკეულ კლასში, მოსწავლის ჩასარიცხად წარსადგენი აუცილებელი დოკუმენტების ნუსხის (დანართი №2) 51 პუნქტი ჩამოყალიბდეს შემდეგი რედაქციით:
„5​1. ამ დანართის მე-4 პუნქტით გათვალისწინებული დოკუმენტის წარმოდგენისაგან თავისუფლდებიან თავშესაფრის მაძიებლისა და საერთაშორისო დაცვის მქონე  პირები.“;

4.  21 პუნქტით დამტკიცებული დანართი N3 ჩამოყალიბდეს შემდეგი რედაქციით: 

„დანართი №3
სპეციალიზებულ სკოლებში და პანსიონური მომსახურების მიღების მიზნით სპეციალიზებულ სკოლა-პანსიონებში  ჩასარიცხად წარსადგენი დოკუმენტების ნუსხა
1. მოსწავლის კანონიერი წარმომადგენლის განცხადება, რომელიც უნდა შეიცავდეს კანონიერი წარმომადგენლის საცხოვრებელი ადგილის შესახებ ინფორმაციას და აკმაყოფილებდეს საქართველოს ზოგადი ადმინისტრაციული კოდექსის 78-ე მუხლით დადგენილ სხვა მოთხოვნებს; ან/და იმ ზოგადსაგანმანათლებლო დაწესებულების მიმართვა, სადაც ირიცხება მოსწავლე.
2. მოსწავლის დაბადების მოწმობის ან პირადობის დამადასტურებელი დოკუმენტის სანოტარო წესით დამოწმებული ასლი, რომელიც მოსწავლის ამ ზოგადსაგანმანათლებლო დაწესებულებაში სწავლის პერიოდში ინახება დაწესებულებაში. 
3. მოსწავლის კანონიერი წარმომადგენლის პირადობის დამადასტურებელი დოკუმენტის სანოტარო წესით დამოწმებული ასლი.
4. საჯარო სამართლის იურიდიული პირის - სახელმწიფო სერვისების განვითარების სააგენტოს ან მისი ტერიტორიული სამსახურის მიერ გაცემული დოკუმენტი, რომლითაც დასტურდება საქართველოს მოქალაქეობის, საქართველოში ბინადრობის ნებართვის ან ბინადრობის მოწმობის მქონე მოსწავლისათვის პირადი ნომრის მინიჭება.
5. ამ დანართის მე-4 პუნქტით გათვალისწინებული დოკუმენტის წარმოდგენისაგან თავისუფლდებიან:
ა) საქართველოში საზღვარგარეთის დიპლომატიური მისიების, საკონსულო დაწესებულებების, მთავრობათაშორისი საერთაშორისო ორგანიზაციების ოფიციალური წარმომადგენლობებისა და ორმხრივი საერთაშორისო ხელშეკრულებებით გათვალისწინებული დაწესებულებების თანამშრომელთა შვილები (გარდა იმ თანამშრომლების შვილებისა, რომლებიც არიან საქართველოს მოქალაქეები ან საქართველოში მუდმივად მცხოვრები პირები);
ბ) თავშესაფრის მაძიებლისა და საერთაშორისო დაცვის მქონე  პირები.
6. ცნობა მოსწავლის ჯანმრთელობის შესახებ (სამედიცინო დოკუმენტაცია ფორმა №IV-100/ა), კანონიერი წარმომადგენლის მიერ გაკეთებული მიმართვის თარიღიდან არაუმეტეს 3 თვით ადრე.
7. მულტიდისციპლინური გუნდის დასკვნა კონკრეტულ სპეციალიზებულ სკოლაში მოსწავლის ჩარიცხვის მიზანშეწონილობაზე.
8. სენსონური (სმენითი) დარღვევის მქონე მოსწავლის შემთხვევაში, ამ დანართის პირველი - მე-7 პუნქტებით გათვალისწინებული დოკუმენტების გარდა:
ა) ბავშვის სმენითი ორგანოების დაავადებით ან დეფექტით განპირობებული შშმ სტატუსის დამადასტურებელი დოკუმენტი; 
ბ) აუდიოგრამა, რომლის მიხედვით ბავშვის ორივე ყურის სმენის ზღურბლი არ უნდა იყოს 61 დბ-ზე დაბალი. 
9. სენსონური (მხედველობის) დარღვევის მქონე მოსწავლის შემთხვევაში, ამ დანართის პირველი - მე-7 პუნქტებით გათვალისწინებული დოკუმენტების გარდა:
ა) ბავშვის მხედველობის ორგანოების დაავადებებით და დეფექტით განპირობებული შშმ სტატუსის დამადასტურებელი დოკუმენტი; 
ბ) ფორმა 50/2 რომლის მიხედვით შეუქცევადი, მორფოლოგიური ცვლილებებით განპირობებული მხედველობის სიმახვილის დაქვეითება უკეთ მხედველ თვალში იქნება 0.04-მდე.
10. ინტელექტუალური დარღვევების მქონე მოსწავლის შემთხვევაში, ამ დანართის პირველი - მე-7 პუნქტებით გათვალისწინებული დოკუმენტების გარდა, ფსიქიკური დარღვევის და გონებრივი ჩამორჩენის შემთხვევაში  მინიჭებული შშმ პირის სტატუსის დამადასტურებელი დოკუმენტი.
11. მოსწავლის ზოგადსაგანმანათლებლო დაწესებულებაში სწავლის შემთხვევაში, იმ საგანმანათლებლო დაწესებულების მიერ გაცემული ცნობა ან საქართველოს კანონმდებლობით გათვალისწინებული სხვა დოკუმენტი, რომელიც ადასტურებს პირის მიერ იმ სახის განათლების მიღებას, რომელიც წინ უძღვის ჩასარიცხი კლასის განათლებას. პირი თავისუფლდება ამ  პუნქტით   გათვალისწინებული ცნობის ან დოკუმენტის წარმოდგენისაგან „საქართველოში გაცემული საგანმანათლებლო დოკუმენტების ნამდვილობის დადასტურებისა და უცხოეთში მიღებული განათლების აღიარების წესისა და საფასურების   დამტკიცების შესახებ“ საქართველოს განათლებისა და მეცნიერების მინისტრის 2010 წლის პირველი ოქტომბრის №98/ნ ბრძანების პირველი პუნქტით დამტკიცებული წესის მე-7 მუხლის მე-5 პუნქტის შესაბამისად სპეციალიზებულ სკოლებში ჩარიცხვის შემთხვევაში.
12. პანსიონური მომსახურების მიღების მიზნით სპეციალიზებულ სკოლა-პანსიონებში ჩაირიცხება მოსწავლე, რომლის მუდმივი საცხოვრებელი ადგილი არ მდებარეობს იმ ქალაქში/მუნიციპალიტეტში, სადაც მდებარეობს სპეციალიზებული სკოლა-პანსიონი. პანსიონური მომსახურების მიღების მიზნით სპეციალიზებულ სკოლა-პანსიონში ჩარიცხვისთვის მოსწავლის კანონიერმა წარმომადგენელმა სპეციალიზებული სკოლა-პანსიონის ადმინისტრაციას უნდა წარუდგინოს მუდმივი საცხოვრებელი ადგილის შესახებ ინფორმაცია, რაც უნდა დასტურდებოდეს სოციალურად დაუცველთა ბაზაში რეგისტრაციით.“.

მუხლი 2. ამ ბრძანების ამოქმედებამდე პანსიონური მომსახურების მიღების მიზნით სპეციალიზებულ სკოლა-პანსიონებში ჩარიცხულმა მოსწავლეებმა ამ ბრძანების პირველი მუხლის მე-4 პუნქტით გათვალისწინებული ,,სპეციალიზებულ სკოლებში და პანსიონური მომსახურების მიღების მიზნით სპეციალიზებულ სკოლა-პანსიონებში ჩასარიცხად წარსადგენი დოკუმენტების ნუსხის“ (დანართი N3) მე-12 პუნქტით განსაზღვრული მუდმივი საცხოვრებელი ადგილის შესახებ ინფორმაცია, სპეციალიზებული სკოლა-პანსიონის ადმინისტრაციას წარუდგინონ 2018-2019 სასწავლო წლის დაწყებამდე. ამ მუხლით გათვალისწინებული ინფორმაციის წარუდგენლობა იწვევს პანსიონური მომსახურების გაწევის შეწყვეტას.
მუხლი 3.  ბრძანება ამოქმედდეს გამოქვეყნებისთანავე.

მიხეილ ჩხენკელი















განმარტებითი ბარათი
„საქართველოს ზოგადსაგანმანათლებლო დაწესებულებაში მოსწავლის ჩასარიცხად წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში ცვლილების შეტანის თაობაზე“ საქართველოს განათლებისა და მეცნიერების მინისტრის ბრძანების პროექტთან დაკავშირებით
წარმოდგენილი ბრძანების პროექტი ითვალისწინებს ცვლილების შეტანას „საქართველოს ზოგადსაგანმანათლებლო დაწესებულებაში მოსწავლის ჩასარიცხად წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში. აღსანიშნავია, რომ „საერთაშორისო დაცვის შესახებ“ საქართველოს კანონთან შესაბამისობაში მოყვანის მიზნით იცვლება ბრძანების პირველი პუნქტით დამტკიცებული დანართი N1-ის 41 პუნქტი. კერძოდ, ტერმინი „თავშესაფრის მაძიებლის, ლტოლვილის ან ჰუმანიტარული სტატუსის მქონე პირები“ იცვლება ტერმინით - „თავშესაფრის მაძიებლისა და საერთაშორისო დაცვის მქონე  პირები“.
ცვლილების თანახმად ცალ-ცალკე პუნქტით განისაზღვრა სმენითი და მხედველობის დარღვევის მქონე მოსწავლეების მიერ ზოგადსაგანმანათლებლო დაწესებულებაში ჩასარიცხად წარსადგენი დოკუმენტების ნუსხა. ამასთან, აღსანიშნავია, რომ მოქმედი რედაქციით, თუ სმენითი დარღვევის მქონე პირის შემთხვევაში, დასკვნის საფუძველზე მოსწავლის ორივე ყურის სმენის ზღურბლი არის 50 დეციბელზე ქვემოთ, მაშინ ასეთი მოსწავლის ჩასარიცხად საჭიროა მულტიდისციპლინური გუნდის გადაწყვეტილება. ცვლილების თანახმად კი განისაზღვრება, რომ სმენითი დარღვევის მქონე ბავშვის შემთხვევაში, სკოლაში ჩასარიცხად სხვა დოკუმენტებთან ერთად წარდგენილი უნდა იყოს ბავშვის სმენითი ორგანოების დაავადებით ან დეფექტით განპირობებული შშმ სტატუსის დამადასტურებელი დოკუმენტი და  აუდიოგრამა, რომლის მიხედვით ბავშვის ორივე ყურის სმენის ზღურბლი არ უნდა იყოს 61 დეციბელზე დაბალი. 
აღნიშნული ცვლილების მიზეზი არის ის, რომ დღეს, სმენის მიმართულებით არსებულმა თანამედროვე ტექნოლოგიებმა და სამედიცინო ჩარევის საფუძველზე მიღებულმა შედეგებმა საშუალება მისცა ბავშვებს გაიუმჯობესონ სმენის პრობლემები. კერძოდ, მოსწავლე, რომლის ორივე ყურის სმენის ზღურბლი არის 50 დეციბელზე ქვემოთ, ზემოაღნიშნული ტექნოლოგიური და სამედიცინო ჩარევის შედეგად შესაძლებელია სმენის განვითარების საფუძველზე ჩართული იყოს ინკლუზიურ განათლებაში და არ საჭიროებდეს პანსიონურ მომსახურებას. რაც შეეხება იმ ბავშვებს, რომელთა  ორივე ყურის სმენის ზღურბლი არის 61 დეციბელი და ზემოთ მათთვის საკომუნიკაციო ენად უნდა განისაზღვროს ქართული ჟესტური ენა. აღნიშნული ფორმით სწავლებას უზრუნველყოფს ორი სპეციალიზებული სკოლა-პანსიონი. დოკუმენტში არსებული ჩანაწერი კიდევ უფრო შეამცირებს 24 საათიანი პანსიონური მომსახურების მიმღებთა რაოდენობას. საშუალებას მისცემს ბავშვებს მეტი დრო გაატარონ ოჯახთან. გამოცდილებამ აჩვენა, რომ არსებობს შემთხვევები როდესაც მშობლები შვილებს ტოვებენ 24 საათიან მომსახურებაში და თვეების განმავლობაში არ აკითხავენ მიუხედავად იმისა, რომ ცხოვრობენ იმავე ქალაქში სადაც მდებარეობს სკოლა-პანსიონი. 
ამასთან, ბრძანების მოქმედი რედაქციით დადგენილია, რომ, თუ მხედველობის დარღვევის მქონე პირის შემთხვევაში, მოსწავლის მხედველობის დარღვევის ხარისხი უკეთესად მხედველი თვალით აღემატება 20%-ს, მაშინ ასეთი მოსწავლის ჩარიცხვისათვის საჭიროა მულტიდისციპლინური გუნდის გადაწყვეტილება მოსწავლის შესაბამის საგანმანათლებლო დაწესებულებაში ჩარიცხვის შესახებ. ცვლილების თანახმად კი განისაზღვრება, რომ მხედველობის დარღვევის მქონე ბავშვის შემთხვევაში, სკოლაში ჩასარიცხად სხვა დოკუმენტებთან ერთად წარდგენილი უნდა იყოს ბავშვის მხედველობის ორგანოების დაავადებებით და დეფექტით განპირობებული შშმ სტატუსის დამადასტურებელი დოკუმენტი და ფორმა 50/2 რომლის მიხედვით შეუქცევადი, მორფოლოგიური ცვლილებებით განპირობებული მხედველობის სიმახვილის დაქვეითება უკეთ მხედველ თვალში იქნება 0.04-მდე.
აღნიშნული ცვლილების მიზეზი არის ის, რომ მხედველობის მიმართულებით არსებულმა თანამედროვე ტექნოლოგიებმა და სამედიცინო ჩარევის საფუძველზე მიღებულმა შედეგებმა საშუალება მისცა ბავშვებს გაიუმჯობესონ მხედველობის პრობლემები. წარმოდგენილი მხედველობის სიმახვილის მაჩვენებელი მიახლოებულია უსინათლობის ზღვარს, ცვილების თანახმად მოსწავლეს საშუალება ეძლევა მცირე მხედველობის შემთხვევაში  ჩაერთოს ინკლუზიურ განათლებაში და მისთვის არ იყოს ერთადერთი ალტერნატივა სპეციალიზებული სკოლა-პანსიონის მომსახურება. ცვლილება გამოიწვევს  მოსწავლეების სპეციალიზებულ სკოლა-პანსიონში ჩარიცხვის შეზღუდვას, რაც არის მოსწავლისთვის სახლთან ახლოს მდებარე სკოლაში სწავლის გაგრძელების წინაპირობა. აღნიშნული შეზღუდვებით მოსწავლეებს მიეცემათ საშუალება განათლება მიიღონ საჯარო სკოლებში ჩარიცხვის გზით შესაბამისი საგანმანათლებლო პროგრამით.
ცვლილების თანახმად ხდება ერთ-ერთი პუნქტის დამატება, რომლითაც განისაზღვრება, რომ პანსიონური მომსახურების მიღების მიზნით სპეციალიზებულ სკოლა-პანსიონებში ჩაირიცხება მოსწავლე, რომლის მუდმივი საცხოვრებელი ადგილი არ მდებარეობს იმ ქალაქში/მუნიციპალიტეტში, სადაც მდებარეობს სპეციალიზებული სკოლა-პანსიონი. პანსიონური მომსახურების მიღების მიზნით სპეციალიზებულ სკოლა-პანსიონში ჩარიცხვისთვის მოსწავლის კანონიერმა წარმომადგენელმა სპეციალიზებული სკოლა-პანსიონის ადმინისტრაციას უნდა წარუდგინოს მუდმივი საცხოვრებელი ადგილის შესახებ ინფორმაცია, რაც უნდა დასტურდებოდეს სოციალურად დაუცველთა ბაზაში რეგისტრაციით. აღნიშნული ცვლილება კიდევ უფრო შეამცირებს 24 საათიანი პანსიონური მომსახურებით მოსარგებლე მოსწავლეების რიცხვს და შესაბამისად, მოსწავლეს საშუალება მიეცემა მეტი დრო გაატაროს ოჯახთან.    
ცვლილების შესაბამისად, ასევე განისაზღვრება, რომ ზემოაღნიშნული მუდმივი საცხოვრებელი ადგილის შესახებ ინფორმაცია, სპეციალიზებული სკოლა-პანსიონის ადმინისტრაციაში წარდგენილი უნდა იყოს 2018-2019 სასწავლო წლის დაწყებამდე. გარდამავალი პერიოდი საშუალებას მისცემს მშობელს მოაწესრიგოს საჭირო დოკუმენტაცია და ასევე მუდმივი საცხოვრებელი ადგილის შესახებ ინფორმაცია მიაწოდოს სკოლას. მიზანი არის ბავშვი დაბრუნდეს მშობლებთან და ოჯახურ გარემოში გააგრძელოს ცხოვრება. იმ შემთხვევაში თუ მშობელი ვერ წარმოადგენს მუდმივი საცხოვრებელი ადგილის შესახებ ცნობას, მოსწავლეს შეუწყდება 24 საათიანი მომსახურება და იგი გადავა 6 ან 12 საათიან მომსახურებაზე.
გარდა ზემოაღნიშნულისა, ცვლილების თანახმად, მოქმედ კანონმდებლობასთან შესაბამისობაში მოყვანის მიზნით, ბრძანების დანართში ხდება ტერმინოლოგიური შესწორებების შეტანა. 
ბრძანების პროექტის მიღება არ გამოიწვევს დამატებითი ასიგნებების გამოყოფას სახელმწიფო ბიუჯეტიდან. 
ბრძანების პროექტის ავტორი და წარმდგენია საქართველოს განათლებისა და მეცნიერების სამინისტრო. 
ბრძანების პროექტს საფუძვლად დაედო საქართველოს განათლებისა და მეცნიერების სამინისტროს ეროვნული სასწავლო გეგმების დეპარტამენტის უფროსის მოადგილის 2017 წლის 21 ნოემბრის N1423116 მოხსენებითი ბარათი. ბრძანების პროექტთან დაკავშირებით შენიშვნები არ გააჩნია ზოგადი განათლების მართვისა და განვითარების დეპარტამენტს (სამსახურებრივი ბარათი N1439270, 26.11.2017). 














